
Na 1966 un lider politico hoben a tuma un risico grandi drentando memey di un 
conflicto cu hopi tension y peliger di bida. Robert Kennedy a bai Sur Africa pa ta 
orador na un protesta annual di studiantenan afirmando nan lucha pa libertad 
humano frente un gobierno cu tabata oprimi y persigui tur tipo di oposicion”. 
 
Na e occasion ey e a expresa e palabranan memorable: 
 

“Each time a man stands up for an ideal, or acts to improve the lot 
of others, or strikes out against injustice, he sends forth a tiny 
ripple of hope, and crossing each other from a million different 
centers of energy and daring, those ripples build a current that can 
sweep down the mightiest walls of oppression and resistance”  

 
Awe nos ta akinan pa duna honor na hobenan studiante cu Diabierna a marcha 
pa Bestuurskantoor pa carga un mensahe cu mester rescataa ensenjanza nan 
Aruba, nan vocero valente Ricardi Yrausquin a papia pa nan, pa nan school 
Maria College y pa miles di otro studiantenan na Aruba preocupa cu e 
negligencia di gobierno pa cu e estado critico y deteora di nan school. 
 
E mensahe aki sinembargo no a worde ricibi cu grandesa y comprension, pero 
cu insulto y intimidacion pa e Promer Minister di nos pais Nelson Orlando 
Oduber.   
 
Un sodedido cu nos lamenta y condena.  
Un sosedido cu ta e refleho di e deteoro cu tin den e gobernacion di nos pais, 
perdiendo tur nocion di realidad y tur nocion di kico kiermen trata un pais y un 
pueblo cu dignidad.  
Un sosedido pa cual awe nos exigi un disculpa di Promer Minister Oduber, na e 
hoben Yrausquin, su co-alumnonan y na tur hoben di Aruba. Esaki no ta e trato 
cu nos hendenanan merece y nunca por accepta. 
 
Mi a yama e hoben Ricardi Yrausquin awe y informe cu su curashi y valentia ta 
worde aprecia Aruba rond y cu e actitud desplega pa e gobernante aki, no ta un 
refeleho di kico tabata Aruba, kico ta Aruba y kico Aruba por. 
 
Nos pais tin politiconan cu no tin 30 anja den politica, no tin anjanan den 
gobernacion, pero tin si e preparacion, voluntad y mas cu tur e idealismo pa 
duna Aruba un gobernacion den cual Ricardi y tur hoben por realisa nan 
sonjonan den un Aruba cu un pensamento moderno cu oportrunidad di progreso. 

Promer cu nos yega ey nos mester tin curashi pa cambia locual mester cambia, 
bataya pa supera e obstaculonan di awe y pa habri e caminda pa e cambio 
grandi.  
 
Esaki nos ta haci cu espirito di lucha. Manera desplega rond Aruba den e dianan 
aki.       
 
E ta exigi valentia, pasobra manera e lider politico Kennedy a bisa e 
studiantenan: 

 
Few are willing to brave the disapproval of their fellows, the 
censure of their colleagues, the wrath of their society. Moral 
courage is a rarer commodity than bravery in battle or great 
intelligence. Yet it is the one essential, vital quality for those who 
seek to change a world that yields most painfully to change.  

 
E contesta ta pa nos keda para pa locual ta husto y corecto, lucha pa locual nos 
hendenan merece y parando firme cada un di nos ta manda e mensahe di 
speransa ey cu crusando otro for di punta di basora pa west punt, di zuid pa 
nord, e forzanan aki lo acumula den un energia cu lo duna Aruba locual semper 
Aruba a logra cu espirito di lucha y sacrificio: cambio, renobacion acompanja pa 
oportunidad nobo, progreso y speransa. 


